
HIERDIE UITGAWE
Een van die kostelike vorme van ekumene en gemeenskap op grond 
van dieselfde geloof in Christus is die ervaring van die werk en 
insigte van akademici wat andersins slegs deur hulle boeke ’n mate 
van bekendheid sou bereik het. Prof. W v a n ’t  Spijker, van die Teo- 
logiese Skool in Emmalaan, Apeldoorn, het ons verlede jaa r besoek 
en by verskillende akademiese inrigtinge lesings oor kerkverwante 
onderwerpe gehou. Hy het hierdie artikel aan In die Skriflig  vir 
publikasie oorhandig. Die skrywer is wêreld-outoriteit oor Maartin 
Bucer.

Die artikel bied ons in Suid-Afrika insig in Bucer se (vir ons on- 
bekende) geskrif oor die w^are sielsorg en regte herdersdiens. Die 
Strassburgse reform ator is vir baie teoloë in Suid-Afrika net ’n naam, 
terwyl hy waarskynlik van grondleggende betekenis was vir die ont- 
wikkeling van die kerklike inrigting wat ons uit Genéve en Neder
land geërf het.

Die artikel dui weereens aan dat die reformatoriese kerkbegrip 
nie staties-institusioneel was nie, maar dinamies-ministerieël. Die 
kerk van die Here is mense wat deur die Woord vergader word. 
Daarvoor gebruik die Here dienaars. Hulle bediening van die Woord 
in prediking, huisbesoek en kategese regeer in wese die kerk wat 
mense is. ’n Mens kan byvoeg dat kerkregering deur die kerkraad 
slegs met die oog op dissipline nodig word (Vgl. Institusie IV hfst. XI). 
Daar is dus ’n wesenlike gevaar wanneer kerkregering en pastoraal 
(sielsorg, herderdiens, pastoraat) ensiklopedies in teologiese oplei- 
ding geskei word. W anneer dit gebeur steek para-kerklike, kliniese 
en “professionele” benadering tot die pastoraat sy kop uit. Die ware 
herderlike sorg met die Woord is die wese van presbiteriale kerkrege
ring.

Dit is belangrik om te let hoe dat ook Bucer eers aan die Ana- 
baptiste verwant was en eers later na ontwikkeling duideliker van 
hulle verskil. Naas die kwessie van die kinderdoop kom daarin veral 
die verskil in benadering van die verhouding tussen “kerk” en 
“staat” na vore, soos V a n ’t Spijker aandui. Hierdie teenstelling van 
kerk en staat kom in ons tyd al weer dominerend na vore, m aar al 
die nadruk val op “kerk” sonder die Anabaptiste se subjektiewe em s 
met die Woord en nadruk op “heilige gemeente” Die kerkbegrip by 
rewolusionêre en sogenaamde “ekumeniese” bewegings (bv. die SA 
Raad van Kerke) bemoei hulle met politiek, samelewing en ekono- 
mie asof juis die “kerk” alles so goed weet dat hulle die “staat” , 
staatsvorme en ekonomiese stelsels kan voorskrywe. Hierdie ana- 
baptistiese tendens dring ook gereformeerde beskouings binne. ’n 
Mens sou talle voorbeelde kan uitwys waar opgetree word asof God 
“teoloë” na wie as “kerk” verwys word, geroep het om die samele
wing te  regeer. Daar heers dikwels ’n lewensbeskouing van antago- 
nisme teen die staat en owerheidspersone. In die verband is ook die 
artikel van ds. T. Eloff van groot belang.



’n Mens moet ook die aandag vestig op die skerp verskil tussen 
Bucer en die sogenaamde Epikureërs. Onwillekeurig vra ’n mens 
of die owerhede nie soms met reg aangevoel het dat predikante nie 
genoegsame verdraagsaamheid teenoor die swakker breeders koes- 
te r nie? Tree predikante gewoonweg teen ’n sonde en maatskaplike 
uitwasse op, op ’n wyse w aardeur hulle die sonde bestraf m aar die 
sondaar vashou? Kom die botsing wat Bucer uit Strassburg verdryf 
nie uit ’n te eensydige voorskriftelike kerklike benadering van vraag- 
stukke op nie, sonder om oog te hê vir die eie roeping van die ower- 
heid? Wil predikante nie te  dikwels aan owerhede voorskryf nie? 
So was toneelspel op ’n tyd as ’n gruwelike sonde beskou en vandag 
kyk almal TV selfs m et “sondige” tonele.

Die artikel van prof. M. A. Kruger oor die Bybelse begrip “evan- 
geliseer” was op die afgelope Sinode van Potchefstroom aktueel in 
verband m et die vraag na die bestaansreg van ’n vak “evangelistiek” .

KURSUS vra  DIE "GEREFORMEERDE OUDERLING"
’n Redaksiekommissie olv ds. P. P. Kruger het met behulp van die 

Gepef. Kerke Louis Trichardt, Brackenhurst, Die Moot en Pretoria- Die Kan- 
deiaar ’’kursusm ateriaal” vir “die Gereformeerde Ouderiing” n negs af- 
deiings, wat elk in ’n aantal kort eenvoudige studiestukke uiteenval, plus ’n 
afdeling oor aanbevole boek© en  bande, daargestel. Die uitgebreide voorlig- 
ting word op los velle in ’n netjiese kramJéer (om trent die form aat van ’n 
gewone Bybel) beskikbaar gestel. Op die plastiese bulteblad is netjies “Die 
“Die Gereformeerde Ouderiing Deel 1” gedruk.

Die “kursus” handel oor sake soos d ie noodsaak vir toerustlng, aspekte 
van eie toerusting, bekwaam om te  onderrig, gereelde opbou, bystand met 
raad, troos ens. (die omvattendste afdeling), handhawing en u itd ra van die 
suiwere evangelic en toesig.

W aar hierdie werk nog nie gedruk is nie sal dit tog oor 'n  tyd 'n  ge- 
soute publikasie uit die warm oond van ervarlng kan ontwlkkel. Dit kan 
nou in praktyk getoets word. Persone, kerkrade en saam trekke van ouder- 
llnge kan hierdie “kursus” beproef. Di© Redaksiekommissie sal seker wenke, 
kritiek en geform uleerde behoeftes wat uit gebruik opkom, verwelkom met 
die oog op ontwdkkeling van "fase een” so wel as volgende iases, voordat ge- 
publiseer word.

Belangstellendes kan hulle wend na die Redaksiekommissie p /a  ds. P. P. 
Kruger, Posbus 6875, Brackendowns, 1454.




